
ze zag mien en ze vroeg herken je gie mien nog



ik peisde j’ doe gie mien nie vrimde, mo wien ziej gie toch



en ze toogde zie mien toen nen oeden liefdesbrief

en toen wiste kut sebiet je zie gie mien oed lief

ik peisde gow, mor allez gow mo komt da teegn
mo komt dat teegn
en zo mor up joen nuchter erte, zo roend kart voor d’ neegn kart voor d’neegn
mien oogn stoendn dobbel grotte en mien knieën giengn ant beevn
en toen vroegn k' ik verzichtjes, en oe goat dat nog in 't leven
ze zei zie goed, 
ze zei zie goed mo goed wi gie mo goed wi gie
ik zien kik juste were ollene sinds nen dag of drie
n’een dag of drie
'k zien juuste officieel geschid van mien derden vint
mo 'k gon e nieuwn zoekn, want 't is den aanoeder die wint
wat peis je gie wat peis je gie ziej gie nie vrie ziej gie nie vrie
zoej da zien zitten voe den droad were up te pakkn me mie
pakn me mie

ik peisde gow, mo komt dat teegn, surtout zo s nuchtends roend kart voorn neegn
ik en toen biekan, 't is echt woar oast e rufeltje gekreegn, 

             la la la la................ 

me gieng etwot gon drienkn in e tejaroom

tejaroom
ze zei zie gie gie ziet nog oltiet mienen groten droom
groten droom
ik vroegn eur toene en worom ej mien in ’n tiet ton loaten stoan

voe met die tjoetn van e Michel Vandeghinste mee te goan

ze zei k’n spiet (spiet) van die verloren tied 
(tied)





kujt mien vergeven dat verdriet dank joen en aangedoan
angedoan

ik zei toen meisje ken joen vroeger oltiet indliks geern gezien

mo ‘k zien ol twientig joar getrouwd met een ander twien

ik peisde gow, mor allez gow  komt da teegn  komt dat teegn
surtout zo s nuchtends in de vroegte zo roend kart voorn neegn
kart voor d’ neegn
ik peisde vrowmens je ziet gie mien gevoelens an’t bespeeln

mo ‘k zien nie vrie nie mee moej weetn , je komt gie vreselijk oengeleegn 
la la la la................ 

mo ze gaf mo nie up
ze gaf nie up

ze bleef mo zaagn

bleef mo zaagn
ze zei j’meug grust zien ‘t is gedoan met ol mien zotte vlagen
zotte vlaagn
ik ken mien lesje wel geleerd, ik doenk ik niet nie meer verkeerd

je go mien nooit nie mi, je go mien nooit mi oren klaagn

si da begoste mien vreselijk teegn te steekn





ik zei toen zoej gie hier serieus nog mien menage breken
menage breekn
jaddet mor vroeger moeten weetn, mor ik, ik kun da niet vergeetn, 

ik zien partie, ‘k zien nie mi vrie

                
la la la la................ la la la la................ 

mo ze gaf mo nie up
ze gaf nie up

ze bleef mo zaagn

bleef mo zaagn
ze zei j’meug grust zien ‘t is gedoan met ol mien zotte vlagen
zotte vlaagn
ik ken mien lesje wel geleerd, ik doenk ik niet nie meer verkeerd 
je go mien nooit nie mi, je go mien nooit nie mi oren klaagn
ik peisde gow, mor allez gow  mo komt da teegn  komt dat teegn
surtout zo s nuchtends in de vroegte zo roend kart voorn neegn
kart voor d’ neegn
ik peisde vrowmens je zie gie mien gevoeln an’t bespeeln

mo ‘k zien nie vrie nie mee moej weetn , je komt gie vreselijk oengeleegn
la la la la................ la la la la................ 
